
I. DISPOSICIONS XERAIS

BANCO DE ESPANA

2988 Circular 3/2016 do 21 de marzo, do Banco de Espanfa, as entidades titulares
de caixeiros automaticos e as entidades emisoras de tarxetas ou instrumentos
de pagamento, sobre informacion das comisiéns pola retirada de efectivo en
caixeiros automaticos.

O Real decreto lei 11/2015, do 2 de outubro, para regular as comisions pola retirada de
efectivo nos caixeiros automaticos, modifica a Lei 16/2009, do 13 de novembro, de servizos
de pagamento, para engadir unha disposicién adicional segunda que implanta un novo
modelo de cobramento de comisions pola retirada de efectivo en caixeiros automaticos
con tarxeta ou instrumento de pagamento. A citada norma foi validada, de conformidade
co previsto no artigo 86.2 da Constitucién, mediante o acordo do Congreso dos Deputados
do 14 de outubro de 2015.

A nova regulacion establece que as entidades poderan chegar a acordos para fixar o
importe da comision que lle debera satisfacer a entidade emisora da tarxeta ou instrumento
de pagamento a entidade titular do caixeiro. Na falta de acordos, a comisién que determine
o titular do caixeiro respecto a entidade emisora da tarxeta ou instrumento de pagamento
sera a mesma en todo o territorio nacional e non sera discriminatoria, sen poderen derivar
diferenzas para prestaciéns equivalentes; asi mesmo, a comisién non podera distinguir en
funcion dos clientes da entidade emisora e s6 se podera revisar anualmente.

Co obxecto de permitir o adecuado seguimento dos acordos e decisions adoptados en
aplicacion da nova regulacion que se establece para esta comision, a nova disposicion
adicional segunda da Lei 16/2009, no seu numero 6, prevé que as entidades titulares de
caixeiros ou as emisoras de tarxetas ou instrumentos de pagamento informen o Banco de
Espafa da comision que deberan satisfacer as entidades emisoras as entidades titulares
dos caixeiros polas retiradas de efectivo.

A presente circular cumpre cos encargos que o Banco de Espafia recibiu da referida
norma legal no que se refire a determinaciéon da forma, do contido e da periodicidade das
obrigacions de informacion citadas no paragrafo anterior.

En consecuencia, en uso das facultades que ten conferidas, o Consello de Goberno do
Banco de Espafa, por proposta da Comisién Executiva e de acordo co Consello de
Estado, aprobou a presente circular, que contén as seguintes normas:

Norma 1. Obxecto.

A presente circular, en desenvolvemento do previsto polo numero 6 da disposiciéon
adicional segunda da Lei 16/2009, do 13 de novembro, de servizos de pagamento, ten por
obxecto establecer as obrigacidns de informacion relativas as comisions que as entidades
titulares de caixeiros automaticos perciban das emisoras de tarxetas ou outros instrumentos
de pagamento nas operacions de retirada de efectivo efectuadas polos clientes destas
Ultimas nos caixeiros daquelas situados en territorio nacional.

Norma 2. Ambito de aplicacion.
O disposto na presente circular resultara de aplicacion:

1. As seguintes entidades cando sexan titulares de caixeiros automaticos, en territorio
espanol, aptos para seren utilizados por clientes doutras entidades emisoras de tarxetas
ou outros instrumentos de pagamento en operacions de retirada de efectivo (en diante,
entidades titulares de caixeiros automaticos):

a) As entidades de crédito.

b) As entidades de pagamento.

c) As entidades de difieiro electronico.

d) Os establecementos financeiros de crédito autorizados para operaren como
entidades de pagamento hibridas ou entidades de difieiro electrénico hibridas.

e) As sucursais en Espafia das entidades indicadas nas letras a) a d) anteriores que
estean autorizadas nun Estado membro da Unién Europea ou nun terceiro Estado.

2. Aos provedores de servizos de pagamento, segundo a definicion do artigo 2.9 da
Lei 16/2009, residentes en Espana e autorizados para emitiren tarxetas ou outros
instrumentos de pagamento en territorio espafiol, incluidas as sucursais en Espafia de
entidades de crédito que estean autorizadas nun Estado membro da Union Europea ou
nun terceiro Estado (en diante, entidades emisoras de tarxetas ou instrumentos de
pagamento).

Norma 3. Definicions.
Para efectos do previsto na presente circular, entenderase por:

a) «Comisién pola retirada de efectivo»: toda retribuciéon que debera satisfacer a
entidade emisora da tarxeta ou do instrumento de pagamento & entidade titular dun
caixeiro automatico polas retiradas de efectivo realizadas polos clientes da entidade
emisora da tarxeta ou do instrumento de pagamento nos caixeiros da entidade titular do
caixeiro situados en territorio nacional.

b) «Tarxeta ou instrumento de pagamento»: tarxeta ou calquera mecanismo ou
mecanismos personalizados que permiten ao seu titular efectuar retiradas de efectivo en
caixeiros automaticos.

Norma 4. Informacién que se debe remitir ao Banco de Espafa.

1. As entidades titulares de caixeiros automaticos deberan remitir ao Banco de
Espania, no formulario establecido no anexo 1 da presente circular, a seguinte informacién:

— A comision pola retirada de efectivo que percibiran das entidades emisoras de
tarxetas ou instrumentos de pagamento coas cales se asinasen acordos que entrasen en
vigor.

— A comision pola retirada de efectivo que percibiran das entidades emisoras de
tarxetas ou instrumentos de pagamento coas cales non se asinaron acordos.

2. As entidades emisoras das tarxetas ou instrumentos de pagamento deberan remitir
ao Banco de Espafia, no formulario establecido no anexo 2 da presente circular,
informacion sobre a comision pola retirada de efectivo que satisfaran as entidades titulares
dos caixeiros automaticos coas cales tivesen asinado acordos que entrasen en vigor.

3. Durante os 10 primeiros dias habiles do mes de xaneiro de cada ano, as entidades
titulares de caixeiros automaticos e as emisoras de tarxetas ou instrumentos de pagamento
deberan remitir os formularios que corresponda incluindo a informacién en 31 de decembro
do ano anterior.

Adicionalmente, as entidades deberan remitir os formularios que corresponda,
convenientemente actualizados, cada vez que entre en vigor un novo acordo, se produza
a modificacién ou a extinciéon dun acordo vixente, ou se revise a comisiéon que, na falta de
acordo, establecesen unilateralmente as entidades titulares de caixeiros automaticos, no
prazo de 10 dias habiles contado desde o dia seguinte a aquel en que se produza o feito
que xustifique a remisién do formulario correspondente actualizado. Excepcionalmente,
cando a entrada en vigor dun novo acordo, a extincién ou modificaciéon dun acordo vixente
ou a revision da comision fixada unilateralmente se produza nos 10 dias habiles anteriores
ao 31 de decembro e sempre que se mantefia en vigor ata ese dia, as entidades poderan
remitir unicamente os formularios coa informaciéon en 31 de decembro previstos no primeiro
paragrafo deste punto.

4. As entidades que, con posterioridade & data de entrada en vigor desta circular,
pasen a estar incluidas no seu ambito de aplicacion deberan comunicar esta circunstancia
ao Banco de Espania e remitir os formularios que corresponda, no prazo de 20 dias habiles
contado desde o dia seguinte a aquel en que se produza o feito que xustifique a remision
desta informacion.

5. A presentacion no Banco de Espaia dos formularios incluidos nos anexos a que
se refire a presente norma deberase facer mediante transmision telematica, de
conformidade coas especificacions técnicas que se comuniquen para o efecto. A
comunicacion relativa a inclusiéon no ambito de aplicacion da circular efectuarase mediante
escrito dirixido ao Departamento de Informacion Financeira e CIR do Banco de Espafia.

Disposicién transitoria.

1. No prazo maximo de 10 dias habiles desde a entrada en vigor da presente circular,
as entidades mencionadas no ndmero 1 da norma 2 deberan comunicar ao Banco de
Espafa se son titulares de caixeiros automaticos en territorio nacional aptos para seren
utilizados nas operacions de retirada de efectivo efectuadas polos clientes doutras
entidades. Nese mesmo prazo, as entidades mencionadas no nimero 2 da norma 2 da
circular deberan comunicar ao Banco de Espafia se emiten tarxetas ou outros instrumentos
de pagamento. Ambas as comunicacions efectuaranse mediante escrito dirixido ao
Departamento de Informacién Financeira e CIR do Banco de Espafia.

2. No prazo maximo de 20 dias habiles desde a entrada en vigor da presente circular,
as entidades incluidas no seu ambito de aplicacion deberan remitir ao Banco de Espana
os formularios que corresponda, debidamente cubertos coa informacion correspondente
ao ultimo dia natural do mes inmediatamente anterior a entrada en vigor desta circular.

Disposicion derradeira. Entrada en vigor.

A presente circular entrara en vigor o dia seguinte ao da sua publicacion no «Boletin
Oficial del Estado».

Madrid, 21 de marzo de 2016.—O gobernador do Banco de Espania, Luis Maria Linde
de Castro.

